Тема: Әсәйҙәр һәм атайҙар, йөрәк һүҙҙәребеҙ һеҙгә!
Маҡсат: әсәйҙәргә, атайҙарға ҡарата һөйөү, ихтирам тойғолары тәрбиәләү; уҡыусыларҙың ижади фекерләү ҡеүәтен үҫтереү; ғәиләлә бала һәм ата- әсәй араһында йылылыҡ һәм иғтибарлылыҡ тәрбиәләү.
Йыһаҙландырыу: плакатҡа мәҡәлдәр яҙылған: «Ата-әсәһен тыңлаған-әҙәм булған, тыңламаған әрәм булған», «Ата-әсә йылыһы- ҡояш йылыһы»
Алып барыусы: Хөрмәтле ата- әсәйҙәр! Һеҙҙең барығыҙҙы ла байрам менән ҡайнар ҡотлайбыҙ, эшегеҙҙә, тормошоғоҙҙа ҙур уңыштар, ғаилә именлеге һәм сәләмәтлек теләйбеҙ. «Йөрәктән сыҡҡан һүҙ йөрәккә етә» тиҙәр. Бөгөн, йәғни ошондай шатлыҡлы көндә, балаларығыҙҙың һеҙгә әйтер һүҙҙәре бар. Рәхим итеп, тыңлағыҙ.
Монтаж
1-се бала

Сәләм һеҙгә иҫкән таң  еленән,

Сәләм һеҙгә роза гөлөнән,

Сәләм һеҙгә барлыҡ балаларҙан,

Сәләм һеҙгә моңдар иленән.

2-се бала

Ерҙә беҙгә ни кәрәк ?
Бергә: Атай һәм әсәй кәрәк.
3-сө бала

Ерҙә беҙгә ни кәрәк ?
Бергә: Беҙ йәшәгән өй кәрәк.

4-се бала

Ерҙә беҙгә ни кәрәк ?
Бергә: Беҙ һөйләшкән тел кәрәк.

5- се бала

Ерҙә беҙгә ни кәрәк ? 

Бергә: Тыуған- үҫкән ил кәрәк !

Мәңге тыныс ер кәрәк !

Уҡыусылар башҡарыуында «Бер ҡыҙ бала йыр сығарған” йыры яңғырай.
6-сы бала
Атайымды көндә эштән 

Һағынып көтөп алам.

Һабын менән таҫтамал

Элеп, әҙерләп ҡуям.

7-се бала

Рәхмәт, ҡыҙым, һиңә, ти ҙә

Атай ҡарай йылмайып.

Һин дә шулай хеҙмәт һөйһәң,
Йәшәрмен мин ҡыуанып.

8-се бала

Атай менән бергәләп

Соҡор ҡаҙҙыҡ баҡсала.

Ултырттыҡ беҙ алмағас,

Ашарбыҙ тәмле алма.

9-сы бала

Бер минутта тик ултырмай

Минең атайым өйҙә:

Һыу килтерә, мал ҡарай.

Ярҙамлаша әсәйгә.
10-сы бала 

Атай-әсәй менән бергә
Гөлдәй гөрләп үҫәбеҙ.

Уҡыйбыҙ ҙа, эшләйбеҙ ҙә

Күңелле ял итәбеҙ.
11-се бала

Шат күңелле,  үткер һүҙле
Беҙ һөйгән әсәләр.
Мәңгегә тормошто биҙәп,

Яҡты нурҙар сәсәләр.

12-се бала

Улар дәртле һәм ғәйрәтле,

Ҡурҡыу белмәҫ йөрәкле.
Эш тигәндә гел алдынғы,

Һис тә талмаҫ беләкле.

13-се бала

Мәрхәмәтле беҙҙең әсәйҙәр!

Ергә- матурлыҡты,

Илгә батырлыҡты

Бирәһегеҙ, гәзиз әсәйҙәр.

14-се бала

Миңә башлап матурым тип,

Йом, ҡәҙерлем, күҙҙәрең тип,

Бишек йырын көйләгән.

Төндәр буйы матур- матур

Әкиәттәр һөйләгән - ( хор менән)

Әсәйем!

15-се бала

Сәстәремә таҫма бәйләп,

Сәскәләрҙән йыйып бәйләм

Мәктәпкә оҙатыусы,

Аҡ таҫмалай саф булырға

Теләк теләп уятыусы –(бөтәһе)

Әсәйем!

16-сы бала

Иртән иртүк  күҙем асһам,

Йылы нурҙар иркәләй.

Был - әсәйем  уятҡан бит,

Ҡояш үбеп үткәндәй.

17-се бала

Тағы ла гүзәлерәк таңдар

Уянһын тыуған ерҙә.

Әсәләр! Ҡояш ғүмере 

Теләйбеҙ һеҙгә бөгөн!

18-се бала

Бөтә әсәләргә ҡояш

Тигеҙ өләшһен нурын –

Таңыбыҙ нурлы булһын!

Таңыбыҙ нурлы тыуһын! (бөтәһе бергә)

19-сы бала

Аяаҙ булһын тыуыр таңдарығыҙ,

Шатлыҡ нуры сәсһен күҙҙәрегеҙ.

Күкрәмәһен аяҙ күңелегеҙ,

Бойоҡмаһын һис тә йөҙҙәрегеҙ.
20-се бала

Һеҙгә һис тә еңел булмағандыр

Үтеүҙәре тормош юлдарын.

Оҙон ғүмер, һаулыҡ, тыныс ҡартлыҡ

Теләй һеҙгә улдарығыҙ һәм ҡыҙҙарығыҙ.

«Минең ҡәҙерлеләрем» (М. Ғиләжев һүҙҙәре һәм көйө) йыры яңғырай.

Программа

І.Монтаж.

ІІ.Ата- әсәйҙәр араһында үткәрелгән анкета нәтижәләре менән таныштырыү.
(Шамидановалар,Сафиуллиналар ғаиләләренең сығыштары).
ІІІ.Балалар араһында үткәрелгән анкета нәтижәләре менән таныштырыү.

(Шәхетдиновлар, Яновалар ғаиләләренең сығыштары).

ІV.Тиҙ һорауға –тиҙ яуап. (Атайҙар өсөн һорауҙар).
(Карамовалар, Хәсәновалар ғаиләләренең сығыштары).

V.Уйла һәм дауам ит.(Тәүге өлөшө бирелгән мәҡәлдәҙе дауам итеү).
(Бәҙретдинов, Әғләмов, Мәғрупов ғаиләләренең сығыштары).

VІ.  «Серле йомғаҡ» уйыны.

(Харисова,Хәсәнов, Хусаиновалар  ғаиләләренең сығыштары).

VІІ.Көлкөлө бүләктәр.
(Хәмәҙиев, Хәкимйәнова ғаиләләренең сығыштары).

Vlll.Ата- әсәйҙәр өсөн имтихан.
(Гизетдинов,Кодировалар ғаиләләренең сығыштары).

 IX. Балалар өсөн имтихан.

X.Ата- әсәйҙәр һәм балалар өсөн ҡағиҙәләр менән таныштырыу.

XІ.Йомғаҡлау. Сәй табыны ойоштороу.






